
 
 
 
 
 

ABŞ-nyň Döwlet sekretarynyň kömekçisiniň orunbasary  
Linn Pasko Türkmenistana sapar edýär 

 ABŞ-nyň Döwlet departamentiniň Ýewropa we 
Ýewraziýa işleri býurosynda Döwlet sekretarynyň 
kömekçisiniň orunbasary Linn Pasko 
Türkmenistanyň Prezidentiniň çaky-
lygy boýunça 2004-nji ýylyň 10-11-
nji martynda Türkmenistana sapar 
etdi. Prezident Saparmyrat Nyýazow 
bilen 11-nji martda geçiren duşuşy-
gynyň dowamynda Döwlet sekreta-
rynyň kömekçisiniň orunbasary 
Pasko ikitaraplaýyn gyzyklanma 
döredýän ugurlaryň birnäçesini, şol 
sanda ynsan hukulary, sebitdäki 
howpsuzlyk we bilim ýaly meseleleri 
ara alyp maslahatlaşdy. Döwlet 
sekretarynyň kömekçisiniň 
orunbasary Pasko bu duşuşykdan 
soň eden beýanatynda şeýle diýdi: 

“Siziň bilen söhbetdeş bolmak mümkinçiligine 
men şat. Men Prezidentiň çakylygy boýunça biziň 
ikitaraplaýyn gatnaşyklarymyz barada gürleşmek 
üçin geldim. Biz ikitaraplaýyn hyzmatdaşlygymyza 
degişli meselelerimiziň giň toplumyny, global 
strategik meseleleri we Türkmenistanyň içindäki 
ýagdaýlar barada söhbetdeş bolduk. Halkara 
meseleleriň giň toplumyny ara alyp maslahatlaş-
magyň çäklerinde biz sebitdäki ýagdaýlar we 
Türkmenistanyň bitaraplygy barada pikir alyşdyk, we 
men Birleşen Ştatlaryň Türkmenistanyň bitaraply-

gyny goldaýandygyny ýene bir gezek tassykladym. 
Biz şeýle hem terrorçylyga garşy göreşde biziň ýakyn 

hyzmatdaşlygymyz barada gürrüň 
açdyk. Duşuşygyň ahyrynda biz 
Türkmenistanyň içinde bizi 
ynjalyksyzlandyrýan dürli meseleler 
barada örän gönümel we açyk pikir 
alyşdyk. Biz dine uýmak azatlygy 
hakyndaky kanun we jemgyýetçilik 
guramalarynyň bellige alynmagy ýaly 
meseleleri ara alyp maslahatlaşdyk, 
we Prezident bu babatda käbir örän 
gyzykly hereketleri etmek hyýaly 
barasynda aýtdy. 

Men bu duşuşygy oňat pikir alyşma 
boldy diýip häsiýetlendirerdim. Siziň 
bilşiňiz ýaly, takmynan bir hepde 
mundan ozal biziň ilçimiziň Prezident 

bilen oňat duşuşygy boldy. Biz geljekde-de munuň 
ýaly duşuşyklaryň ençemesi bolar diýip umyt edýäris, 
çünki ol duşuşyklar iki tarapa hem meseleleriň giň 
toplumy boýunça bilelikde ysnyşykly işlemäge 
mümkinçilik berer. Men biziň bu günki 
söhbetdeşligimiz we Prezidentiň ähli aýdyp geçen 
zatlary biziň iki ýurdumyzyň arasyndaky ikitaraplaýyn 
gatnaşyklarymyzyň geljegine oňaýly goşant bolar 
diýip hasaplaýaryn.” 
 

(Dowamy 2-nji sahypada)
 

Uçurymlar II konferensiýalarynda jyns roluny ara alyp maslahatlaşýarlar 
 

ABŞ-nyň hökümeti tarapyndan maliýeleşdirilýän 
alyş-çalyş maksatnamalarynyň uçurymlary ABŞ-  
 

 
Konferensiýa gatnaşýanlar jemgyýetçilik koalisiýasyny 
döretmek meselesine bagyşlanan seminarda gyzgyn 

nyň Ilçihanasynyň mart aýynyň 27-28-i aralygynda 
Aşgabatda gurnan “Türkmen jemgyýetiniň ösüşinde 
jyns düşünjesi we onuň ösüşe täsiri” diýen temadan 
Uçurymlaryň II milli konferensiýalaryna gatnaşdylar. 
Iki gün dowam eden bu konferensiýa alyş-çalyş 
maksatnamalarynyň ählisi-ne degişli bolan 80-den 
gowrak uçurym gatnaşdy. 

Konferensiýanyň birinji güni iki jynsa-da dahylly 
temalar, köp ugurly jemgyýet koalisiýalary döret-
mek, Türkmenistanda aýal-gyzlaryň ýagdaýynyň 
medeni sebäpleri, aýallaryň jemgyýetdäki we karar 
kabul etmekdäki roly, şeýle hem aýal söwdasy ýaly 
temalar boýunça prezentasiýalar, açyk çekişmeler 
we seminarlar geçirildi. Çykyş edenleriň we 
ýygnagy alyp baranlaryň arasynda Russiýanyň 
paýtagty Moskwadan gelen «MiraMed» 
Instituty/«Angel» koalisiýasynyň, ÝHHG-yň, BMG-
nyň Ösüş maksatnamasynyň, Bosgunlar baradaky 
Ýokary Komissaryň wekilhanasynyň, AÝREKS-iň, 
Neşiriň bu 
sanynda: 

2 «Iňlis dili boýunça 
bilermen» 
maksatnamasy 
Aşgabatda 

3 Maglumat 
serişdeleri 
boýunça hünärmen
Türkmenistanda 
tejribe alyşýar 

4 Myhman bilermen 
aýal-gyzlaryň 
hukuklaryny 
goramak barada 
çykyş edýär 

5 Aýal-gyzlar 
taryhyna 
bagyşlanan aýyň 
dowamynda 
geçirilen çäreler 

6 Kohran 
maksatnamasy-
nyň uçurymy 
goýnuň täze 
tohumyny 
ýetişdirýär 

6 Türkmen biology 
tebigaty gorap 
saklamak boýun-
ça ABŞ-da ylmy 
derňew alyp barýar 

7 Internet ösüş 
ýolunda 

8 MSM Burçy: Täze 
elektron žurnal 
we dürli çäreler 

9 ABŞ diplomaty 
uçurymlar bilen 
gürrüň edýär 

9 Parahatçylyk 

Korpusy hepdeligi çekişmä girişdiler. 

Saparlar

ABŞ-nyň Döwlet sekretarynyň kömekçisiniň orunbasary Türkmenistana sapar edýär 
 

(Öňi 1-nji sahypada) 
 

Döwlet sekretarynyň kömekçisiniň orunbasary ýerli 
jemgyýetçilik toparlary, işewür adamlar we ABŞ-nyň 
hökümeti tarapyndan maliýeleşdirilýän alyş-çalyş 
maksatnamalarynyň uçurymlary bilen duşuşdy, şeýle hem 
gadymy Nusaý galasyna aýlanyp gördi. Martyň 10-da ýerli 
jemgyýetçilik toparlary bilen duşuşanda, Döwlet 
sekretarynyň kömekçisiniň orunbasary olaryň işleýiş şertleri 
we esasy kynçylyklary barada gürrüň etdi. Türkmenistanyň 
hökümetiniň jemgyýetçilik guramalary babatdaky täze 
kanunçylygyndan başlap, sebit we bütindünýä ähmiýetli 
meselelere syrygan gürrüňdeşlik gyzgalaňly geçdi. Döwlet 
departamentiň resmi wekiline ABŞ-nyň sebitdäki syýasaty, 
sebitdäki ykdysady hem howpsuzlyk bähbitleri we 
Türkmenistanyň bu meýillerde oýnaýan roly hakda köp 
sorag berildi. Döwlet sekretarynyň kömekçisiniň 
orunbasary Pasko ABŞ-nyň Türkmenistanyň ösüşinde 
uzak möhletli bähbidiniň bardygyny we gelejekde olary 
goldajakdygyny düşündirdi. 

Martyň 11-de ABŞ-nyň hökümeti tarapyndan 
maliýeleşdirilýän dürli maksatnamalaryň uçurymlary bilen 
«tegelek stoluň» başynda geçiren söhbetdeşliginde Döwlet 
sekretarynyň kömekçisiniň orunbasary Pasko bilim 
pudagyndaky alyş-çalyş maksatnamalarynyň ähmiýeti, 
soňky on ýylyň dowamynda ABŞ-nyň Türkmenistana eden 
kömeginiň netijeleri we alyş-çalyş mümkinçilikleriniň 
gelejegi ýaly meseleleri gozgady. Uçurymlar bolsa alyş-
çalyş maksatnamalara gatnaşmagy netijesinde amala 
aşyran işleri we bu alyşmalaryň olaryň öz hünärleri 
boýunça işlerine hem işdäki ösüşlerine eden täsiri hakda 
gürrüň berdiler.  

Döwlet sekretarynyň kömekçisiniň orunbasary Pasko 
Ortaýer deňziniň gündogar kenarynda ýerleşýän ýurtlaryň 
we Kawkaz we Merkezi Aziýa ýurtlarynyň işlerini alyp 
 

 
Döwlet sekretarynyň kömekçisiniň orunbasary Pasko ABŞ-nyň 
hökümeti tarapyndan maliýeleşdirilýän alyş-çalyş 
maksatnamalarynyň uçurymlary bilen «tegelek stol» başynda. 
 
barmak wezipesini ýerine ýetirýär. ABş-nyň diplomatik 
gullugynyň baýry diplomatlarynyň biri ilçi Pasko häzirki 
wezipesine geçmekden öň Kuala-Lumpurda (Malaýziýa) 
ABŞ-nyň ilçisi bolup işledi. Ondan öň ol Daglyk-Garabag 
we sebitara çaknyşyklar meseleleri boýunça ABş-nyň ýörite 
araçysy hökmünde, şeýle hem Ýewropanyň howpsuzlyk 
we hyzmatdaşlyk guramasynyň Minsk toparynyň ABş 
tarapyndan bellenilen başlygy wezipesinde işledi. ABş-nyň 
diplomatik gullugynda işläp geçiren 30 ýyldan gowrak 
wagtyň içinde ol Waşingtonda dürli ýokary derejeli 
wezipeleri eýeledi, şeýle hem Moskwada, Gonkongda, 
Bangkokda, Taýpeýde, Kuala Lumpurda we iki gezek 
Pekinde işledi. Ol hytaý diliniň mandarin şiwesinde gürleşip 
bilýär. 

ELSpec maksatnamasy Türkmenistanda iňlis dilini öwredýän  
esasy okuw jaýlary bilen gatnaşygy ösdürýär 

 
Dr. Lesli Barrat «Iňlis dili boýunça bilermen» (English 

Language Specialist ýa-da ELSpec) maksatnamasynyň 
çäginde Aşgabatda leksiýadyr seminarlaryna gatnaşan 
ýüzlerçe adama kömek elini uzatdy. Dr. Barrat talyplary we 
orta mekdep okuwçylarydyr mugallymlaryny, iňlis dilini 
öwredýän hususy guramalary we beýlekileri amerikan iňlis 
dilini öwretmegiň hem öwrenmegiň öňdebaryjy usullary 
bilen tanyşdyrdy. Seminar oňa gatnaşanlara diliň ösüşine 
täsir edýän jemgyýetçilik we medeni esaslara has içgin 
garamaga, şeýle hem ABŞ medeniýetiniň baýlygy hem 
köpdürlüligi barada has köp zatlary bilmäge mümkinçilik 
berdi. 
 
Ýokary okuw mekdeplerindäki leksiýalar diliň medeni 
esaslary barada boldy 
 

12 güne niýetlenen maksatnamanyň dowamynda Indiana 
döwlet uniwersitetiniň lingwistika mugallymy Dr Barrat 
Magtymguly adyndaky Türkmen döwlet uniwersitetiniň we 
Azady adyndaky Dünýä diller institutynyň iňlis dili 

bölümleriniň talyplarydyr mugallymlary üçin birnäçe seminar 
geçirdi. Dr. Barratyň seminarlary diliň medeni esasyny 
ýeterlik derejede bilmezden dil öwrenişiniň kämil bolup 
bilmejekdigini nygtaýardy. Ol diňleýjilere iňlis dili boýunça 
bilimlerini diliň ösüşine goşant goşýan jemgyýetçilik we 
medeni faktorlar bilen baýlaşdyrmagy maslahat berdi. 
Hanym Barrat ýokary okuw mekdep mugallymlaryna iňlis 
dilini ikinji dil hökmünde öwretmegiň rejenamasyny we 
häzirki zaman usullaryny döretmek boýunça maslahat 
berip, ene dili iňlis bolmadyk iňlis dili mugallymlarynyň 
artykmaçlyklary barada gürrüň etdi, şeýle hem olary 
amerikan iňlis dilindäki soňky üýtgeşmeler bilen tanyşdyrdy. 
Dr. Barrat mugallymlara iňlis dilini öwrenmäge we 
okatmaga ýardam edýän gyzykly gönükmeleri, oýunlary we 
usullary özünde jemleýän birnäçe kitap goýup gitdi. 
 
Türkmen-türk mekdepleri üçin iňlis dili konferensiýasy 

Türkmen-türk mekdepleriniň mugallymlary üçin her üç 
aýdan bir geçirilýän seminara gatnaşmak bilen Dr. Barrat 

Türkmenistandaky ähli türkmen-türk mekdepleriniň iňlis dili 
mugallymlary bilen gürrüňdeş boldy. Ol mugallymlary 
okatmagyň usullaryna we sapaklaryň geçişini 
kämilleşdirmeklige bagyşlanan praktiki seminarlara çekdi. 
Dr. Barrat şeýle hem iňlis dilini sapakda gepleşik arkaly 
öwretmek usullaryny öwretdi. Gyzgalaňly sapaklaryň 
dowamynda mugallymlar okadyş usulyýetleri, özleriniň 
professional ösüşleri we okuwçylary dil öwrenmäge 
höweslendirmek meseleleri barada özara maslahatlaşdylar. 
 
Iňlis dilini her günki işinde ulanýanlar üçin dil sapaklary 

 
Ýerli mekdeplerdäki seminaralardan başga-da ELSpec 

maksatnamasy iňlis dilini işinde ulanmak maksady bilen 
öwrenýän käbir toparlar bilen geçirilen birnäçe sapaklary-da 
öz içine aldy. Bu okuwlara Amerikan merkezine gatnaýanlar, 
ABŞ-nyň hökümeti tarapyndan maliýeleşdirilýän alyş-çalyş 
maksatnamalarynyň uçurymlary, POET klubunyň agzalary 
we Ilçihanayň işgärleri gatnaşdylar. Dr. Barrat dil 
başarnygyňy ýokarlandyrmak, özbaşdak öwrenmek we öz-
özüňi höweslendirmek çärelerini ösdürmek, şeýle hem 
öwrenmäge goldaw berýän ulgamlary döretmegiň ýollary 
barada gürrüň etdi. Söhbetdeşliklerde “Ene dili iňlis 
bolanlaryň hem goýberýän ýalňyşlyklary”, “ABŞ-da iňlis 
dilinde sypaýyçylyk”, “Iňlis dilini bilşiňi ösdürmegiň ýollary”, 
“ABŞ-da slengiň ulanylyşy” we “Iňlis dili resmi dil hökmünde: 
syýasy täsirler” ýaly temalar ara alnyp maslahatlaşyldy. Bu 
sapaklara gatnaşanlaryň aglabasy özüni iňlis dilini erkin 
bilýän hasaplany üçin, olar adamlaryň gepleşikde we 
ýazuwda goýberýän adaty ýalňyşlarynyň öňüni almaga 
niýetlenipdi. 

 
Lesli Barrat Amerikan merkezine gatnaýanlar we uçurymlar üçin 
geçiren seminarlarynyň birinde. 
 

 
 

ABŞ-nyň Döwlet departamenti tarapyndan döredilen 
ELSpec maksatnamasy Amerikanyň dünýäniň dürli 
ýurtlaryndaky ilçihanalaryny iňlis dilini ikinji dil hökmünde 
öwredýän mugallymlar we amaly lingwistika boýunça 
hünärmenler bilen üpjün edýär. Iňlis dili boýunça 
hünärmenler baran ýurdunda dürli edaralarda we 
derejelerde gysga möhletleýin ýa-da köp tapgyrly 
taslamalaryň çäginde işleýärler. Bu maksatnama ABŞ-nyň 
ilçihanasy ýerleşen ýurtlarda iňlis dilini okatmak we okuw 
meýilnamalaryny düzmek mümkinçiliklerini ösdürmegi 
maksat edinýär. 

 
Maglumat serişdeleri boýunça hünärmen Türkmenistanda tejribe alyşýar 

 
Mart aýynyň 29-dan başlap, bir hepdäniň dowamynda 

düýbi Awstriýanyň paýtagty Wena şäherinde ýerleşen 
Maglumat-serişdeler maksatnamalarynyň sebit boýunça 
ýolbaşçysy Pamela Dragowiç Türkmenistanda saparda 
boldy. Saparyň maksady Ilçihananyň Maglumat-serişdeler 
merkeziniň işgärlerine maslahat bermek we ýerli maglumat-
serişdeler merkezleriniň (MSM) wekilleri, ýokary okuw 
mekdepleriň talyplarydyr mugallymlary hem-de alyş-çalyş 
maksatnamalarynyň uçurymlary bilen duşuşmak boldy. 
Martyň 30-da Aşgabat we Türkmenabat Maglumat- 
serişdeler merkezleriniň hünärmenleri bilen bolan 
 

 
Pamela Dragowiç TDU-niň hukuk we halkara gatnaşyklary 
fakultetiniň dekany Kasym Babaýewe Kongressiň 
kitaphanasyndan sowgat berýär. 

duşuşykda ol özüniň maglumat saýlamakdaky tejribesi 
barada gürrüň bermek bilen ABŞ-nyň hökümeti hakdaky 
internet çeşmeleri barada giňişleýin durup geçdi.  

Aprel aýynyň 1-de Türkmenbaşa sapary dowamynda 
hanym Dragowiç Amerikan merkeziniň işgärlerine maslahat 
berdi we ýerli uçurymlardyr Parahatçylyk Korpusynyň 
meýletinçileri bilen duşuşyk geçirdi. Ol, şeýle hem 
Aşgabatda uçurymlar bilen duşuşyp, Aşgabatdaky 
uçurymlar merkezinden Türkmenabatdaky we 
Daşoguzdaky uçurymlar bilen Internet arkaly söhbet etdi. 

Türkmen döwlet uniwersitetiniň hukuk we halkara 
gatnaşyklary fakulteti hanym Dragowiçi martyň 31-de 
myhman çagyrdy. Myhman ol ýerde Kongress kitaphanasy 
we Kongressiň ylmy-derňew gullugy barada gürrüň berdi. 
Prezentasiýa ÝUSAID tarapyndan döredilip, Amerikan 
hukukçylar birleşigi (ABA/CEELI) tarapyndan dolandyrylýan 
Hukuk kitaphanasynda bolup geçdi. Talyplar Kongress 
kitaphanasy barada, şol sanda onuň taryhy, häzirki 
döwürdäki kitaplar toplumy we Internetdäki maglumat 
çeşmeleri barada köp zatlary öwrendiler. Geljekki 
hukukçylar we diplomatlar Kongress kitaphanasynyň hem 
Kapitoliýdäki ABŞ-nyň federal kanun çykaryjylary üçin, 
hem-de milli kitaphana bolmak bilen tutuş Amerikanyň 
kitaphanasy ýaly ikili rolunyň bardygyna göz ýetirdiler. 
Prezentasiýadan soň Pamela Dragowiç bilen fakultetiň 
dekany Kasym Babaýewiň arasynda sowgat kitaplarynyň 
alyş-çalşygy boldy. 

Hanym Dragowiçiň Türkmenistanda alyp baran işleri 
olara gatnaşanlary maglumat bilen işlemekde we Internet 
arkaly amala aşyryp boljak täze mümkinçilikleri barlap 
görmäge höweslendirdi. 

Aýal-gyzlaryň hukuklary boýunça bilermen Aşgabatda aýal we ösüş meselelerinden söz açýar 
 

Mart aýynyň 24-28 aralygynda ABŞ-nyň ilçihanasy düýbi 
Moskwada bolan «MiraMed» institutynyň döredijisi we dire-
ktory Julýett Engeli Aşgabada aýal we ösüş meselesi boýunça 
nutkçy hökmünde çagyrdy. Dr. Engeliň maksatnamasy 
Türkmenistanyň döwlet işgärleridir halkara guramalarynyň 
wekilleri, ABŞ-nyň hökümeti tarapyndan maliýeleşdirilýän alyş-
çalyş maksatnamalarynyň uçurymlary, jemgyýetçilik gurama-
laryň ýolbaşçylary, žurnalistler, mugallymlar, mekdep okuw-
çylary we ýokary mekdep talyplary bilen «tegelek stollary», 
seminarlary we maslahatlary öz içine aldy. Şeýle hem 
myhman uçurymlaryň II milli konferensiýasynda çykyş etdi.  

Dr. Engeliň maksatnamasy mart aýynyň 25-de aýallaryň 
hukuk goragy, maşgala dawalary, öýdäki zorluklar we aýal 
söwdasy meseleleri boýunça ýuridik, maglumat we psihologik 
ýardam berýän “Ynam” jemgyýetçilik guramasynda geçen 
duşuşyk bilen başlandy. Aýal-gyzlaryň hukuklaryny goramak 
boýunça amerikaly zenan jemgyýetçilik guramasynyň agzalary 
bilen tejribe alyşdy we aýallaryň hukuklaryny gorap saklamak 
üçin, Russiýada hem Türkmenistanda alyp barýan işleri 
barada biri-birine gürrüň berdiler. Dr. Engel adam söwdasynyň 
güýçlenmeginiň potensial sebäpleri we onuň öňüni almak 
boýunça mümkin bolan çäreler barada maslahat berdi. 
Duşuşyga gatnaşanlar ynsan söwdasy barada ilaty habarly 
etmek çärelerini güýçlendirmegiň ýollaryny ara alyp 
maslahatlaşdylar. 

Martyň 26-synda Dr. Engel jemgyýetçilik guramalarynyň we 
ÝUSAID taslamalarynyň wekilleri bilen jemgyýetçilik 
koalisiýalary (bileleşikleri) döretmek barada gürrüň geçirdi. Dr. 
Engel ynsan söwdasyna garşy iş alyp barýan jemgyýetçilik 
guramalaryň bileleşigi bolan «Angel» koalisiýasynyň 
başlygydyr. Onuň prezentasiýasy Russiýada adam söwdasy 
meselesi we bu problema bilen göreşmek üçin olaryň 
guramasynyň hökümet, köpçülikleýin habar beriş serişdeleri, 
işewür we jemgyýetçilik toparlarynyň arasynda gatnaşygy ýola 
goýşy barada boldy. Bu birgiden umumy maksatlaryň daşynda 

türkmen toparlarynyň birleşip bilmegi üçin ülňi bolup hyzmat 
etdi. 

Ilçihananyň jemgyýetçilik gatnaşyklary bölümi we Halkara 
migrasiýa baradaky gurama martyň 25-de Dr. Engeliň çykyş 
etmeginde adam söwdasy barada seminar gurady. Seminar 
Adalat ministrliginiň, Türkmenistanyň ýaşlar birleşiginiň, “Nesil” 
gazetiniň, şeýle hem diplomatik missiýalaryň, halkara 
guramalaryň, ýerli syýahatçylyk kärhanalaryň we jemgyýetçilik 
guramalaryň wekillerinden ybarat bolan 37 adamy bir ýere 
jemledi. Seminarda maglumat alyş-çalşygyna, serhedaşa we 
halkara hyzmatdaşlyga, ýerli derejede guramalaryň we ilatyň 
işleşmegine, şeýle hem şahsy adamlaryň tagallalarynyň 
ähmiýetine degişli meseleler ara alnyp maslahatlaşyldy. Dr. 
Engeliň ynsan söwdasyna garşy kanun ulanmak boýunça 
Russiýa we Ysraýyl hökümetleri bilen işleşme tejribesiniň 
diňleýjilere täsiri has-da uly boldy. 

Martyň 27-28-de Dr. Engel Türkmenistanyň dürli 
künjeginden gelen ABŞ-nyň hökümeti tarapyndan 
maliýeleşdirilýän dürli alyş-çalyş maksatnamalaryna degişli 
bolan 80 wekiliň gatnaşmagynda uçurymlaryň “Türkmen 
jemgyýetiniň ösüşinde jyns düşünjesi we onuň ösüşe täsiri” 
diýen temadan geçiren II Milli konferensiýasynda prezentasiýa 
geçirdi. Bu konferensiýa barada jikme-jik bilmek isleseňiz, 
ýokardaky “Uçurymlar II konferensiýalarynda jyns roluny ara 
alyp maslahatlaşýarlar” diýen makalany okaň. 

Dr. Julýett Engel amerikan lukmany we Waşington 
uniwersitetiniň medisina fakultetiniň professorydyr. Ol özüniň 
Siettldaky (Waşington ştaty) praktikasyny satyp, öňki SSSR-de 
aýallaryň we çagalaryň hukuklaryny goramak, şeýle hem 
saglygy goraýyşy ösdürmek niýeti bilen «MiraMed» institutyny 
döredipdir. Ol «MiraMed» instituty bilen Russiýada ynsan 
söwdasyna garşy ilkinji bileleşigi bolan «Angel» koalisiýasyny 
düzýän 20 jemgyýetçilik guramanyň arasynda hyzmatdaşlyk 
döretmek bilen Russiýanyň dürli sebitlerinde ynsan söwdasyna 
garşy ençeme taslamany amala aşyrdy. 

 

 

 

 

 
 

Uçurymlar II konferensiýalarynda jyns roluny ara al
 

(Öňi 1-nji sahypada) 
 

Parahatçylyk Korpusynyň, Halkara migrasiýa baradaky 
guramasynyň, Aşgabatdaky Halkara aýallar klubunyň, ABŞ-
nyň Ilçihanasynyň we birnäçe beýleki ýerli hem halkara 
guramalaryň wekilleri bardy. Ilçi Jeýkobson konferensiýany 
ABŞ-nyň diplomatiýa gullugynda aýallaryň özgerýän roly 
baradaky sözleri bilen açdy. Onuň sözlän sözi tutuş 
konferensiýanyň gidişine esas döretdi. Bu konferensiýa 
halkara guramalary tarapyndan ýokary derejede gatnaşylmagy 
bu ýerde garalan meseleleriň hem ýerli, hem-de daşary ýurtly 
diňleýjiler üçin möhümligine şaýatlyk edýärdi. 

Esasy nutkçy Moskwada «MiraMed» institutyny döreden Dr. 
Julýetta Engel Russiýada aýal söwdasy baradaky meselä 
esasy üns berip, aýal-gyzlaryň we erkek adamlaryň 
deňhukuklylygy barada prezentasiýa geçirdi. Ol tutuş Russiýa 
Federasiýasy boýunça halk içinde habardarlyk çärelerini 
guramak boýunça alyp baran işleri barada gürrüň berdi. Dr. 
Engeliň başga bir aýratyn nygtap geçen meselesi - GDA 
döwletlerde merkezi we ýerli häkimiýetler bilen jemgyýetçilik 
guramalarynyň arasynda koalisiýa (birleşik) döretmekligiň 
wajyply. Onuň geçiren ahyrky seminarlary jemgyýetçilik 

koalisiýalary döre
dowamynda uçurym
çözmek üçin, dürl
birleşmek kararyna
Engeliň sapary ba
bilersiňiz.) 

Konferensiýanyň 
jemgyýetçilik bileleş
etmeklige bagyşla
toparynyň başlygy
ýolbaşçylaryny saýl
Türkmenistanda je
bellige alynmagy u
hem, mümkin bold
hem başga mes
guramak boýunça
koalisiýasynyň tejrib

Uçurymlaryň Bir
sentýabrynda geçiri
üçin öz tagallalaryn
bilen birleşik döretm
Uçurymlar konferensiýasy
Sahypa 4

yp maslahatlaşýarlar 

tmäge bagyşlandy. Ol seminarlaryň 
lar belli bir umumy meseläni bilelikde 

i guramalaryň agzalarynyň bir koalisiýa 
 täsir edýän faktorlary derňediler. (Dr. 
rada ýokardaky makalada jikme-jik okap 

ikinji güni uçurymlaryň «Altyn nesil» 
igini döretmeklige we onuň ustawyny kabul 
ndy. Uçurymlar bileleşigiň dolandyryjy 
, onuň orunbasary we komitetleriň 
adylar. Olar dolandyryjy topara bileleşigiň 
mgyýetçilik gurama hökmünde kanuny 
grunda işi başlamagy tabşyrdylar. Şeýle 
ugyça, aýal-erkek deňhukuklylygy, şeýle 
eleler babatynda düşündiriş çärelerini 
 «MiraMed» institutynyň we «Angel» 
esinden peýdalanmak göz öňüne tutulýar. 
inji Milli konferensiýasy 2003-nji ýylyň 
lipdi. Onda uçurymlar halka hyzmat etmek 
y birleşdirmek we utgaşdyrmak maksady 
ek kararyna gelipdiler. 

Aýalyň jemgyýetdäki  
orny baradaky konferensiýa 

 
Türkmenistanyň aýallar meselesi bilen iş salyşýan döwlet 

edaralarynyň işgärleri, jemgyýetçilik guramalaryň 
ýolbaşçylary häzirki zaman jemgyýetinde aýalyň roluny ara 
alyp maslahatlaşmak üçin 18-nji martda Türkmenistanyň 
Milli muzeýinde geçen konferensiýa bardylar. Ilçi 
Jeýkobson ÝUSAID-iň maliýeleşdiren we Kaunterpart 
Konsorsiumyň gurnan bu konferensiýany açmak bilen 
aýallaryň demokratik jemgyýete birikmeginiň ähmiýetiniň 
ägirt uludygyny we muny üpjün etmekde döwlet edaralary 
bilen jemgyýetçilik guramalarynyň oýnap biljek roluny 
belledi. Ol, şeýle hem bu konferensiýanyň ABŞ-da aýallar 
taryhyna bagyşlanan aýda we Türkmenistandaky aýallar 
güni bellenýän döwürde geçirilýändigini belledi. 
Konferensiýa gatnaşanlar oba ýerlerinde saglygy goraýşa 
we aýallaryň iş üpjünçiligine degişli meseleleri galdyrdylar. 
Döwlet edaralarynyň wekilleri we jemgyýetçilik 
guramalarynyň aktiwistleri geljekde şunuň ýaly peýdaly 
hyzmatdaşlygy dowam etdirmekçidiklerini aýtdylar. 

 
Aýallar taryhy aýyna bagyşlanan kabul edişlik 

 
Ilçihananyň jemgyýetçilik gatnaşyklary bölümi mart 

aýynyň 25-de ilçiniň öýünde aýallar taryhy aýy mynasybetli 
kabul edişlik gurady. Bu kabul edişlige Türkmenistanyň 
döwlet edaralaryndan, jemgyýetçilik guramalaryndan 
myhmanlar çagyryldy. Kabul edişlik myhmanlaryň ABŞ-
Türkmenistan gatnaşyklaryna goşant goşýandygyny ykrar 
etmek bilen umumy bolup biljek soraglary ara alyp 
maslahatlaşmak üçin resmi bolmadyk forumyň wezipesini 
ýerine ýetirdi. Açyş sözünde ilçi Jeýkobson: “Dürli 
derejedäki ähli raýatlaryň [erkekleriň we aýallaryň] erkin 
gatnaşmagy bolmazdan, demokratiýa gülläp ösmez. Şonuň 
ýaly-da, eger ilatyň gylla ýarysyna kommersiýanyň ähli 
taraplaryna işeňňir gatnaşmaga ýol berilmese, ýurduň 
ykdysadyýeti-de ösmez” diýip nygtady. Bu kabul edişlige 
Türkmenistanyň hökümetinde ýokary wezipe eýeleýän aýal 
adamlaryň gatnaşmagy kabul edişligiň guramaçylarynyň 
begenjine sebäp boldy. 
 
Uçurymlaryň maslahatlaşma gatnaşmagynda 
 

Ilçihananyň jemgyýetçilik gatnaşyklary bölümi AÝREKS 
bilen hyzmatdaşlykda aýallar taryhy aýy mynasybetli 
“Aýallar we ösüş” temasy boýunça uçurymlaryň çaý 
başynda çekişmesini gurady. Çykyş etmäge gelen 
ilçihananyň jemgyýetçilik gatnaşyklary bölüminiň başlygy 
Şannon Ranýan aýallar taryhy aýynyň döreýşi barada 
gysgaça gürrüň berdi we Halkara aýallar güni barada 
Prezident Buşuň we Döwlet Sekretary Paueliň sözlerini 
oturanlara ýetirdi. Soň ol özüniň dürlülikden doly zähmet 
ýoly we ABŞ-da aýallaryň umumy ýagdaýy barada gürrüň 
berdi. Çykyşdan soňky çekişmeler dünýäde işe höwesli we 
maşgala berlen şu günki aýallaryň esasy kynçylyklary 
barada boldy. Bu geçirilen çäre ýerli uçurymlara bir 
amerikan aýalynyň zähmet ýoly, mümkinçilikleri we saýlap 
tutan ýoly barada onuň öz agzyndan eşitmäge ýagdaý 
döretmek bilen ABŞ-da aýallaryň ýagdaýyna adaty 
bolmadyk göz bilen garamaga mümkinçilik berdi. 

Uçurymlar aşgaba
bilen sö

 
Mart aýynyň 16-da 

maliýeleşdirilýän alyş
uçurumy Halkara aýal
durmuşda üstünlik gaza
websaýta çykardylar. Bu
ýolbaşçylary şahsy 
höweslendirmekdir. Bu 
garaýyşlar ýaş ýolbaşçy
her hili kynçylyklara 
iterýär.  

Talyplar üçin maksa
uçurymy Myrat Saryý
Jeýkobsondan interwýu
garşy alyp, özüniň bili
mümkinçilikler, şeýle he
sebäpleri ýaly temalard
üstünligiň açary näme
soraga ilçi Jeýkobson ş
üstünlik gazanmak üçin 
bolmaly, öz işiňe b
guwanmagy başarmaly
bilmersiň. Munuň üçin g
zerur. Men ýene bir 
dürlülikdir. Adam dürl
asmagy we olardan peýd

Talyplar maksatnamas
Amannazarowanyň bere
Elektroniks» firmasynyň
beripdir: “Meniň üstünlig
kyn ýagdaýda ýan b
çemeleşmegimdedir.” 

Regional Alymlar alyş
ýyl uçurymy Og
Türkmenistandaky wek
alanda, ol şeýle jogap b
ýeke-täk aýal maşgala, 
öz gymmatly başarnyk
Olara hemişe deň mümk
 

 
Interwýular http://www

saýtynda doly görnüşde 
Aýal-gyzlar taryhy aýy
Sahypa 5

tda durmuşy şowly aýallar 
hbetdeş boldular 

ABŞ-nyň hökümeti tarapyndan 
-çalyş maksatnamalarynyň üç 
lar güni mynasybetli Aşgabatda 
nan aýallardan alan interwýulerini 
 taslamanyň maksady geljekki aýal 

üstünlik ugrunda herekete 
interwýularda beýan edilýän içki 
lary üstünlik ugrundaky göreşlerini 
garamazdan, dowam etdirmäge 

tnamasynyň (FSAU) 2002-nji ýyl 
ew ABŞ-nyň ilçisi Treýsi Ann 
 alypdyr. Ilçi ony güler ýüz bilen 
m we zähmet ýoly, aýallar üçin 
m özüniň üstünlik gazanmagynyň 
an giňişleýin söhbet edipdir. “Siz 
de diýip düşünýärsiňiz?” diýen 

eýle jogap berdi: “Meniň pikirimçe, 
öz öňüňde goýan maksadyň aýdyň 
erlen bolmaly we üstünligiňe 
. Ýeke özüň üstünlik gazanyp 
eňeşçiň we kömekçileriň bolmagy 
zady belläsim gelýär – ol hem 
i pikirli beýleki adamlara gulak 
alanmagy başarmalydyr.” 
ynyň 2003-nji ýyl uçurymy Gülälek 
n şuňa meňzeş soragyna «Filips 

 wekili Şirin Pemekowa şeýle jogap 
imiň açary maksada okgunlylykda, 
ermezlikde, işime jogapkärçilikli 

-çalyş maksatnamasynyň 2002-nji 
ulşeker Weýisowa ÝHHG 

ili Parşiwa Bedeskudan interwýu 
eripdir: “Men ÝHHG-yň wekili bolan 
şonuň üçin-de men has köp aýalyň 
laryny ulanmaklaryny islärdim… 
inçilik we hukuk berilmelidir.” 

 

.iatp.edu.tm/alumni.php?lang=eng 
ýerleşdirilendirler. 

http://www.iatp.edu.tm/alumni.php?lang=eng

Alyş-çalyş maksatnamalary

Kohran uçurymy täze tohumdan bolan guzulary ýetişdirýär 
 

 Kohran maksatnamasynyň 2003-nji 
ýyl uçurymy, Ahal welaýaty boýunça 
fermalara hyzmat edýän hususy mal 
doktory Mustapa Atabaýew öz 
hyzmatdaşy Gazak Goçmyradow bilen 
birlikde türkmeniň saryja tohumy bilen 
täjigiň gissar tohumyny çakyşdyrmak 
arkaly guzy almak bilen üstünlikli 
tejribe geçirdi. Mart aýynyň başynda 
olaryň ilkinji gibrid guzulary dünýä indi. 

Gissar tohumy etiniň we ýüňüniň 
köplügi bilen tanalýar, ýöne olar daglyk 
ýerlere uýgunlaşandyrlar. Türkmenista-
nyň howa şertlerine çydamly saryja we 
gissar tohumlaryny çakyşdyrmakdan 
maksat Türkmenistanyň gurak 
howasyna çydap, has köp et we ýüň 
berip biljek goýun tohumyny ösdürip 
ýetişdirmekdir. 

Mart aýynyň 13-de Kohran 
maksatnamasynyň ABŞ-nyň Döwlet 
Departamentinden gelen wekili hanym 
Greýçen Hapli jenaplar Atabaýewdir Goçm
geçiren ýeri bolan Garagum çölündäki 

gördi. Ol gibrid guzulary öz gözi bilen 
görüp, işeňňir weterinarlary gutlady. 
Türkmenistanda bolan döwründe ol, 
şeýle hem Kohran maksatnamasy 
boýunça indiki ýyl okuwa gitmäge dalaş 
edýänler bilen söhbetdeşlik geçirdi. 

1984-nji ýyldan bäri ABŞ-nyň 
Kongresi Oba hojalyk ministrligine orta 
girdejili, ösüp barýan bazar 
ykdysadyýetli ýurtlardan bolan oba 
hojalyk işgärleri üçin Kohran 
maksatnamasynyň çäginde gysga 
möhletli okuwlary geçirmek üçin maliýe 
serişdeleri bilen üpjün etdi. 
Türkmenistanda bu maksatnama 1993-
nji ýylda işe başlady. Şol döwürden bäri 
oba hojalygyň dürli ugurlary boýunça, 
ýagny ylmy-derňew we oba hojalygyny 
dolandyryş, oba hojalyk önümçiligi, 
işläp bejerme we ýerleme ýaly ugurlary 
boýunça işleýän 100-e golaý türkmen 

 
Alyş-çalyş maksatnama

Kalifo

Mary welaýatynyň Serhedabat şähe
jemgyýetçilik guramasyny esaslandyryj
Goçmyrat Gutlyýew ABŞ-nyň Döwle
tarapyndan maliýeleşdirilýän 2004-nji ýy
maý aýyna çenli dowam etjek «Häzirki zam
maksatnamasynyň çäginde tebigaty g
boýunça ABŞ-nyň Kaliforniýa ştatynda y
alyp barýar. Kaliforniýa ştatynyň Balykçy
departamentiniň işgärleri bilen ysnyşykly 
ol tebigaty gorap saklamak işine hal
ekologiýa turizmi ýaly täze ýollaryny derňä

Ylmy derňewiniň bir bölegi hökmü
Gutlyýew eýýäm Günbatar Amerikada, G
Kaliforniýada ýerleşýän San-Bernardino m
we Maçaço we Los Anželes sebitind
daglaryny, Arizonadaky Gabeza Prieta gor
başga-da gözel ýerleri öz içine alýan dürli 
baryp gördi. Türkmen biologynyň köp z
öwrenmäge mümkinçili boldy. 

San-Gabriel daglarynda wertolýo
geçirenlerinde ol iri süýt emdirijilere 
ulanylýan radiolokasion ulgam bilen tan
gündogar Kaliforniýada jenap Gutlyýew
suguna howadan gözegçilik edilişine gatn

Jenap Gutlyýewe ençeme hünärme
adamlar bilen duşuşmak miýesser etdi. O
Ontario ştatynyň awçylar jemgyýetiniň ag
Gutlyýew olar bilen ýabany ýaşaýşy go
awçylaryň goşant goşjak ýollaryn
maslahatlaşdy. Arizona ştatynda jenap G
ýaşaýşy gorap saklamak maksatnamas
Kohran uçurymy Mustapa Atabaýewiň 
ýetişdiren gibrid guzulary. 
Sahypa 6 

yradowyň tejribe 
hojalyga baryp 

hünärmeni ABŞ-nyň Aşgabatdaky 
Ilçihanasy tarapyndan dolandyrylýan bu maksatnama 
gatnaşdy. 

syna gatnaşyjy tebigaty gorap saklamak boýunça  
rniýada derňew işini alyp barýar 

 
rindäki “Gulan” 

lmy-derňew işini 

ky çekmek we 
p görýär. 
nde Goçmyrat 

ünorta-gündogar 
illi tokaýy, Çoklit 
äki San-Gabriel 
aghanasyny, we 
geografik ýerlere 
ady iş ýüzünde 

tly gözegçilik 
gözegçilik üçin 
yşdy. Günorta-
 radio enjamly 
aşdy.  
n we gyzykly 
laryň arasynda 

zalary-da bardy. 
rap saklamaga 
y ara alyp 
utlyýew ýabany 

yny alyp baryjy 

Jon Herwert bilen tanyşdy, Kaliforniýanyň çöllerinde bolsa 
ol patrullyk edýän leýtenanta gabat geldi. Goçmyrat 
Gutlyýewe patrul ofiseriniň gündelik marşruty bilen 
tanyşmak miýesser etdi. Bu onuň üçin möhümdi, çünki 
Kaliforniýanyň Balykçylyk we awçylyk departamentiniň 
işiniň şu bölegi Türkmenistandaky ýabany ýaşaýşy gorap 
saklamak işindäki tokaý goragçylarynyň wezipesine 
meňzeşdi. Mart aýynyň soňky hepdesinde jenap 
Gutlyýew daglyk ýerlerde halas ediş topary bilen tanyşdy. 
Halas ediş gullugy dag turizminiň möhüm bölegidir, şonuň 
üçin-de, Gutlyýew aprel aýynda köpräk halas ediş 
toparlary bilen duşuşmakçy. 
 

 
Goçmyrat Gutlyýew we kärdeşleri Kaliforniýa Balykçylyk we 
awçylyk departamentinde bir suguna ultra ses berip 
goýberýärler. 

Goçmyrat Gutlyýew awçylar bilen oba hojalykçylaryň 
arasyndaky hyzmatdaşlygyň gyzykly ýollaryny öwrendi.  
Mart aýynyň dowamynda ol Ýyrtyjylary goraýan Milli 
Assosiasiýanyň agzalary bilen işleşdi. Ýerli fermerleriň 
haýyşy boýunça meýletin awçylar bu ýere koýot 
awlamaga gelýärler. Bu taslama Türkmenistanda 
möjekleriň sürülere howp salýan ýerlerinde awçylar bilen 
çopanlaryň arasyndaky hyzmatdaşlygy ýatladýar.  

Balykçylyk we awçylyk departamenti tarapyndan 
dolandyrylýan ýerli awlaga baryp görme-de bir täzelikdi. 
Bu ýerde meýletinler awlag saklamak bilen awçylaryň 
ýerli ösümlik we haýwanat dünýäsini gorap saklamaga 
ýardam etmeklerine bil baglaýarlar.  

Türkmenistanly gurşaw goragçysy zeý suwlaryny 
biologik usul bilen arassalamaga synanyşyk ediýän ýer 
bolan “Täze derýa taslamasy” diýilýän suwlaga baryp 
gördi. Ol bu ýerde jemgyýetçilik guramalaryň, dürli döwlet 
edaralarynyň we hususy kärhanalaryň arasyndaky 
hyzmatdaşlygyň ajaýyp nusgasynyň gözli şaýady boldy. 

Kaliforniýada bolan wagtynda Goçmyrat Gutlyýew dürli 
kärdäki, dürli hünärli adamlar bilen tanyşdy. Olaryň köpüsi 
Türkmenistan barada köp zat bilmeýän eken. Gutlyýewiň 
aýtmagyna görä, amerikaly biologlar Türkmenistan üçin 
daşky gurşawy gorap saklamagyň haýsy meseleleriniň 
möhümdigini bilmek isläpdirler. Mundan başga-da, oňa 
türkmen halky we medeniýeti barada birgiden sorag 
berlipdir. Goçmyrat hatda täze kärdeşleri bilen duşuşyklar 
üçin Türkmenistan barada kiçeňräk prezentasiýa 
taýýarlapdyr.  

Ýaňy-ýakynda alyş-çalyş maksatnamasynyň 
türkmenistanly agzasy Waggoner mekdebiniň altynjy klas 
okuwçylary üçin “Türkmenistanly çagalar” atly 
prezentasiýa geçiripdir. Mugallymlaryň biri mekdepdäki 
çagalaryň aglabasynyň hiç haçan öz welaýatynyň 
çäklerinden çykmaýandyklaryny bellemek bilen şeýle 
uzak ýurtdan gelen muhmany görmegiň olar üçin “duranja 
bir hazynadygyny” aýdypdyr. 

 
 

 

 

 

 
 

Türkmenabatdaky IATP merkezi ilkinji agzalaryny 
 

Mart aýynyň 11-de Interneti öwretmek we ulanylyşyny 
giňeltmek maksatnamasy (IATP) Türkmenabatda Internet 
ulanyş merkezini açyp, alty sany kompýuter oturdylan 
gününiň ertesi onuň hyzmatlaryndan peýdalanmakçy bolýan 
ilkinji agzalaryny hasaba aldy. IATP-yň bu täze merkezi 
Internet ulanmak üçin Türkmenabatdaky ikinji halk üçin 
elýeter ýer boldy. Beýlekisi Amerikan merkezinde ýerleşýär.  

“Hemaýat” birleşmesiniň agzasy, bu merkeziň ýerli 
hyzmatdaşy Ýelena Gornostaýewa Internete giren ilkinji 
sagadyny kompýuter ylmy boýunça elektron okuw kitabyny 
tapmaga sarp etdi. Ýerli matematika mugallymy Guwanç 
Baýramow IATP merkezinde geçiren ilkinji sagatlarynyň 
dowamynda okadyş usullary boýunça material gözledi. 
Matematika meseleleriniň ýygyndysyny tapmak üçin oňa köp 
wagt gerek bolmady. Ol bu meseleleri okuwçylaryny 
synagdan geçirmek, şeýle hem olary matematika boýunça 
bäsleşiklere taýýarlamak üçin peýdalanmakçy. Internetde 
jemlenen çeşmeleriň möçberine haýran galmak bilen, ol 
şeýle diýdi: “Munça maglumaty bir kitap dükanyndanam alyp 
bolmaz.”  

Maglumata elýeterliligi gowulaşdyrmak Türkmenistanda 
raýatlyk jemgyýetiniň we ykdysadyýetiň ösüşine ýardam 
etmegiň wajyp gurallarynyň biridir. Welaýatlarda Internet 
ulanylyşyny ýaýbaňlandyrmak Türkmenistanyň geljekki 
 

ýolbaşçylarynyň aglaba
ugrundaky tagallalar
peýdalanmaga mümkinçi
 

Matematika mugallymy Gu
üçin Internetde gözleg alyp

Türkmenistanly hukukşynaslar Internet öwre
 

Fewralyň 10-dan martyň 10-a çenli aralykda 
Türkmenistanyň aklawçylar birleşiginiň 6 agzasy IATP-yň 
Aşgabatdaky merkezinde Ösüş akademiýasy 
taslamasynyň çäginde giňişleýin okuwa gatnaşdy. IATP-yň 
göçme mugallymy Baýram Gulyýew bu topara kompýuter 
ulanmagyň başlangyç usullaryndan başlap, elektron 
poçtadan peýdalanmak, Internetde gözleg usullary, şeýle 
hem Internet programmalary düzmegi we dizaýnyny 
öwretdi. Aklawçylar ýuridiki resminamalary taýýarlamakda 
möhüm bolan tekstleri redaksiýa edýän programmada 
işlemegi öwrendiler we ýuridiki agtaryş üçin möhüm bolan 

Internetde gözleg ýollar
tapan köpsanly degerli 
ýaşaýan aklawçynyň Inte
Russiýa aklawçylar gu
Aklawçylar “Nika we m
döredip, ony www.ia
boýunça ýerleşdirdiler. 
talak, aliment, mülk we
maglumatlary özünde je
ýardam agtarýanlara ýol
Internet ösüş ýolunda

bellige alýar 
synyň öz ýurduny ösdürmek 

ynda Bütindünýä ulgamyny 
liginiň boljakdygynyň kepilidir. 

 
wanç Baýramow sapak meýilnamalary 
 barýar.

nýärler 
yny derňediler. Olaryň Internetden 
çeşmeleriniň arasynda Moskwada 
rnetde ýerleşdiren edarasynyň we 
ramasynyň websaýty-da bardy. 

aşgala kanuny” atly öz saýtlaryny 
tp.edu.tm/marriage-family salgy 

Bu saýt halk köpçüligi üçin nika, 
 miras hukugy barada giňişleýin 
mlemek bilen professional ýuridiki 
 görkezýär. 

http://www.iatp.edu.tm/marriage-family

MSM burçy

Täze elektron žurnal bilen tanyşlyk 
 

Konstitusiýaçylyk we täze döreýän demokratik ýurtlar 
 

“Demokratiýa meseleleri” atly elektron žurnalyň bu 
täze neşiri konstitusiýaçylyk barada birnäçe pikirdir 
garaýyşlary, şowly konstitusiýanyň 
esasy düzüm böleklerini we dürli 
milletleriň taryhboýy diňe özlerine 
mahsus özboluşly konstitusiýa 
döretmek ugrundaky synanyşyklaryny 
derňeýär. Bu žurnal bilen işleşýän 
awtorlaryň arasynda Amerikanyň 
konstitusion kanun boýunça tanymal, 
abraýly adamlary-da bar. Žurnalda 
ABŞ-nyň Ýokary Sudunyň 
sudýalarynyň bellikleri-de bar. ABŞ-nyň 
konstitusiýasynyň dünýä ýüzündäki 
beýleki konstitusiýalaryň taslamasy 
üçin ylham çeşmesi bolup hyzmat 
edenligi sebäpli, bu žurnal Albert 
Blaustaýnyň “ABŞ-nyň konstitusiýasy: 
Amerikanyň iň möhüm eksporty” diýlip 
atlandyrýan makaladan başlanýar.  

Ýokary Suduň sudýasy Sandra Deý O'Konnor 
ýakynda geçirilen Arab ýuridiki forumyndaky çykyşynda 
demokratik kadalaryň güýçli bolmagy üçin garaşsyz sud 
ulgamynyň ähmiýetini we arap dünýäsinde şunuň ýaly 
sud garaşsyzlygyny üpjün etmek üçin edilýän 
tagallalary jikme-jik belläp geçýär. Konstitusiýa 
boýunça alymlar Dik Haward we German Şwarts 
konstitusiýalaryň binýatlaryna we ABŞ-nyň 

Konstitusiýasynyň henizem oýnaýan täsirli roluna 
bagyşlanan esselerinde bütin dünýädäki konstitusiýa 

işläp düzüjilere geňeşçi hökmünde öz 
tejribelerini öňe sürýärler. Alym Wiwýen 
Hart Günorta Afrikanyň tejribesi we bir 
döwürde jynsy çäkler boýunça kes-
kelläm bölünen ýurtda konstitusiýa 
gurmak işiniň birleşdiriji güýje öwrülişi 
barada gürrüň berýär. Žurnal tanymal 
hukukçy alym Nuh Feldman bilen 
söhbetdeşlik bilen tamamlanaýar. 
Feldman Yrakda we Owganystanda 
yslam bilen konstitusion 
demokratiýanyň sazlaşmagyny göz 
öňünde tutmak bilen täze işläp düzülen 
konstitusiýa dokumenti boýunça öz 
tejribesi barada gürrüň berýär. Žurnal, 
şeýle hem konstitusiýaçylyk barada 
birnäçe Internet çeşmeleriniň 
adreslerini we bibliografik maglumatlary 

hödürleýär. 
Bu žurnaly çap edilen görnüşinde iňlis dilinde ABŞ-

nyň Ilçihanasynyň maglumat-serişdeler merkezi arkaly 
tapyp bilersiňiz. 35-00-45 nomere jaň edip ýa-da 
irc-ashgabat@iatp.edu.tm adrese hat ýazyp bilersiňiz. 
http://usinfo.state.gov/journals/itdhr/0304/ijde/ijde0304.htm 
adresinden bolsa žurnalyň elektron görnüşini alyp 
bilersiňiz. 

 
 

 
MSM gözleg mümkinçiliklerini  

uçurymlar we halk bilen paýlaşýar 
 

Mart aýynyň 4-de ABŞ-nyň Ilçihanasynyň Maglumat-
serişdeler merkeziniň hünärmeni Azat Myradow 
uçurymlaryň Aşgabat maglumat merkezinde 10 adam 
bilen ABŞ-nyň Kongress kitaphanasynyň ylmy-derňew 
gullugy barada iki sagatlyk seminar geçirdi. Azat 
kitaphana hyzmatlary we meseleleriň gysga beýany, 
syýasy soraglar boýunça hasabatlar, büjet 
maglumatlary, elektron brifingler we köpsanly beýleki 
çeşmeler ýaly önümleri barada gysgaça gürrüň berdi. 
Kongress agzalary köplenç şu hasabatlar esasynda 
karara gelýärler we kanun kabul edýärler. Azat, şeýle 
hem başga ýurtlardaky şuňa meňzeş hyzmatlary, ýagny 
Kanadadaky Parlament ylmy-derňew bölüminiň 
neşirlerini we Angliýadaky kitaphana ylmy-derňew 
hasabatlaryny görkezdi. Seminaryň ahyrynda diňleýjiler 
Kongressiň we Döwlet Departamentiniň kitaphanasynyň 
internet çeşmelerinde gözleg alyp barmak üçin galan 
bir sagada golaý wagtdan peýdalandylar. Seminara 
gatnaşanlar ony örän peýdaly hasaplaýandyklaryny 
aýtdylar. 

Uçurymlar ABŞ-nyň Prezident  
saýlawlary barada öwrenýärler 

 
Mart aýynyň 29-da Ilçihananyň jemgyýetçilik 

gatnaşyklary bölümi 20 uçurymy ABŞ-da 2004-nji ýylda 
geçirilýän prezident saýlaw kampaniýasynda baş orunda 
durjak meseleler bilen tanyşdyrmak üçin prezentasiýa 
geçirdi. Ilçihananyň Maglumat-serişdeler merkeziniň 
hünärmeni Azat Myradowyň, grantlar boýunça utgaşdyryjy 
Kewin Diniň we ABŞ-nyň Döwlet departamentiniň 
Maglumat-serişdeler maksatnamalarynyň sebit boýunça 
direktory Pamela Dragowiçiň bilelikde geçiren bu 
prezentasiýasy uçurymlaryň Aşgabatdaky merkezinde 
bolup geçdi. Prezentasiýada prezidentlige dalaş edýän 
esasy kandidatlaryň, şeýle hem hökümet we köpçülikleýin 
habar beriş serişdeleriň websaýtlary barada gürrüň edildi. 
Bu gürrüň, şeýle hem amerikan döwletiniň 
ýolbaşçylygynyň roluny we amerikan demokratiýasynyň 
tebigatyny öz içine aldy. Ilçihananyň jemgyýetçilik 
gatnaşyklary bölüminiň prezident saýlaw kampaniýasyna 
bagyşlap, şu prezentasiýa bilen başlanan çäreler toplumy 
2004-nji ýylyň noýabrynyň ahyryna çenli dowam eder. Ol, 
şeýle hem uçurymlary has gyzyklandyrýan meseleleri 
kesgitledi, olaryň iň esasysy: “Bu saýlawlar Türkmenistana 
nähili täsir eder?” diýen soragdyr. 

mailto:irc�ashgabat@iatp.edu.tm
http://usinfo.state.gov/journals/itdhr/0304/ijde/ijde0304.htm

ABŞ diplomaty uçurymlar bilen raýatlyk 
hukugy barada gürrüň geçirýär 

 
Ilçihananyň jemgyýetçilik gatnaşyklary bölümi we 

AÝREKS mart aýynyň 3-de “ABŞ-da raýatlyk hukuklary 
ugrunda hereket” diýen temadan çekişme guradylar. Bu 
çäre ýigrimi uçurymy we ýerli ilatdan iňlis dilini bilýän 
adamlary bir ýere jemlemek bilen asly afrikaly 
amerikalylaryň taryhy aýyna bagyşlanan çäreleriň 
jemleýşisi bolup hyzmat etdi. Ilçihananyň syýasat we 
ykdysadyýet bölüminiň işgäri Marlin Hardinger we umumy 
bölüminiň işgäri Joşua Beýker bu çekişmäni alyp bardy. 
Jenap Hardinger amerikan taryhy, raýatlyk hukuklary 
ugrundaky hereket we onuň kanuny, sosial hem ykdysady 
aýratynlyklary barada umumy maglumat berdi. Gürrüňden 
soňky çekişme ABŞ-da garaýagyz amerikalylaryň 
hukuklaryny goramaga niýetlenen kanunlary we olaryň dürli 
milletleriň wekillerine, amerikan jemgyýetindäki 
garaýagyzlaryň ýagdaýyna täsiri babatda seslenme 
döretdi. 
 

Türkmenistanda Parahatçylyk  
Korpusynyň hepdesi bellenýär 

 
Türkmenistandaky Parahatçylyk Korpusy mart aýynyň 

1-5 aralygynda meýletinçileriniň Türkmenistanda amala 
aşyran işleriniň göçme sergisini öz içine alýan 
Parahatçylyk Korpusy hepdeligini guramak bilen bütin 
dünýäde martyň 1-de Parahatçylyk Korpusynyň gününiň 
bellenişine goşuldy. Ilçihananyň jemgyýetçilik 
gatnaşyklary bölümi bilen bilelikde gurnalan we bir 
hepdäniň dowamynda Parahatçylyk Korpusy, Birleşen 
Milletler Guramasy, AKCELS edaralarynda görkezilen 
sergiler meýletinçileriň iş başyndaky suratlaryny, olaryň 
  

taslamalary we alyp barýan işleri barada gürrüň berýän 
gazet-žurnal makalalarynyň nusgalaryny, iňlis dili 
mugallymlary üçin usulyýet gollanmalaryny, saglygy 
goraýyşa degişli kitapçalary we olaryň Türkmenistanda 
amala aşyran ynsanperwerlikli işleriniň köpsanly 
önümlerini öz içine alýardy. Segsen üç meýletinçi 
ýurduň dürli künjeginde Parahatçylyk Korpusynyň 
wezipesine düşünmekligi ösdürmäge niýetlenen 
konsertler, degişme agşamlaryny, çekişmeler we sport 
çärelerini geçirdi. Bu çäreleriň dowamynda Parahatçylyk 
Korpusynyň gününe bagyşlanan ýörite taýýarlanan 
kalendarlar, kitap bellikçeleri we edilen işler barada 
maglumat kagyzlary paýlandy. 
 

 Sergä gelen myhman Parahatçylyk Korpusynyň 
meýletinçileriniň Türkmenistanda amala aşyran işleriniň 
sergisine tomaşa edýär. 

